
Коми Республикаын рака тӧлысь 16 лунсянь пыртӧма содтӧд дасьлун серти режим
Республикаын гражданаӧс выль коронавирус инфекция паськалӧмысь видзӧм могысь кутасны примитны унджык видзчысян мера. Талун, рака тӧлысь 15 лунӧ, Коми Республикаса Юралысь Сергей Гапликов кырымаліс лӧсялана Индӧд.
Коронавирус инфекция паськалӧмлы паныд удж нуӧдӧм могысь регионса Юралысь Сергей Гапликовлӧн Индӧдӧн рака тӧлысь 16 лунся 0.00 чассянь Коми Республикаын пыртӧны “содтӧд дасьлун” серти режим.
“Мирын да миян канмуын выль коронавирус инфекция паськалӧмкӧд, россияса торъя регионъясын выль висьман случайяс эрдӧдӧмкӧд да Комиӧ сылӧн веськавны вермӧмкӧд йитӧдын ме кырымалі содтӧд дасьлун серти режим пыртӧм йылысь Индӧд. Дона ёртъяс! Ёна кора, кутчыссьӧй Йӧзлысь дзоньвидзалун видзан министерстволӧн да Роспотребнадзорлӧн корӧмъясӧ. Энӧ ветлӧй сійӧ местаясті, кӧні чукӧрмӧ уна йӧз. Висьӧм дырйи пырысь-пыр шыӧдчӧй врач дорӧ”, - шыӧдчис республикаса олысьяс дорӧ Коми Республикаса Юралысь Сергей Гапликов.
Сергей Гапликовлӧн тшӧктӧм серти лӧсьӧдӧма коронавирус инфекция паськалӧмлы паныд удж нуӧдан штаб.
***“Содтӧд дасьлун серти режим пыртӧм йылысь” Коми Республикаса Юралысьлӧн 2020 во рака тӧлысь 15 лунся 16 №-а Индӧд
Сы могысь, медым лоны вермана виччысьтӧмторъяс артмигӧн, кутшӧмъяс йитчӧмаӧсь Коми Республикаӧ выль коронавирус инфекция (2019-nCoV) воан да регионын сылӧн паськавны верман грӧзкӧд, кыпӧдны Виччысьтӧмторъясысь ӧлӧдан да найӧс бырӧдан ӧтувъя канму системалӧн Коми республиканскӧй системаувса веськӧдлан органъяслысь, вынъяслысь да средствояслысь  дасьлунсӧ:
1. Пыртны 2020 во рака тӧлысь 16 лунся 00.00 чассянь Виччысьтӧмторъясысь ӧлӧдан да найӧс бырӧдан ӧтувъя канму системалӧн Коми республиканскӧй системаувса веськӧдлан органъяслысь, вынъяслысь да средствояслысь “СОДТӦД ДАСЬЛУН” уджалан режим.
2. Вӧзйыны гражданалы, кодъяс ветлісны мутасъясӧ, кӧні пасйӧма выль коронавирус инфекция (2019-nCoV) случайяссӧ, да кодъяс бӧр локтісны Коми Республикаӧ:
2.1. 8-800-55-00000 телефон пыр юӧртны бӧр воӧм, индӧм мутасъясӧ ветлан ин, кадпасъяс йылысь, йитчан юӧрсӧ;
2.2. сэк, кор лоисны медводдза респираторнӧй симптомъяс, пырысьтӧм-пыр шыӧдчыны гортын сетан медицина отсӧгла медицина организацияӧ ветлытӧг;
2.3. кутчысьны гортын изоляцияын олӧм йылысь Ньӧбысьяслысь инӧдъяс да мортлысь бур олӧм доръян юкӧнын федеральнӧй дӧзьӧр службалӧн Коми Республикаын веськӧдланінса чина йӧзлӧн шуӧмъясӧ, ӧлӧдӧмъясӧ да вӧзйӧмъясӧ.
3. Вӧзйыны гражданалы, кодъяс воисны Коми Республикаӧ Китайскӧй Народнӧй Республикаысь, Корея, Италия, Франция Республикаясысь, Иран Исламскӧй Республикаысь, Германия Федеративнӧй Республикаысь, Испания Королевствоысь, а сідзжӧ мукӧд канмуысь, кӧні 2019-nCoV-ысь лоӧм коронавирус инфекция паськалӧмкӧд йитчӧм лёк серпасыс, тайӧ Индӧдлӧн 2 пунктӧн урчитӧм мераяс кындзи Россия Федерацияӧ воан лунсянь 14 лун чӧж овны гортын (оз ков ветлыны удж вылӧ, велӧдчыны, этшаджык ветлыны йӧзаинъясті).
4. Вӧзйыны Россия Федерацияса гражданалы, кодъяс олӧны да недыр кад чӧж олӧны Коми Республикаын, кутчысьны Россия Федерацияысь бокӧ ветлӧмысь, а сідзжӧ уна йӧза мероприятиеяс вылӧ ветлӧмысь.
5. Вӧзйыны удж сетысьяслы, кодъяс уджалӧны Коми Республикаын:
5.1. мерайтны уджалан местаясын уджалысьяслӧн вир-яйлысь температурасӧ да урчитӧм пӧрадокын быть дугӧдны вылын температураа йӧзӧс уджалан местаын уджалӧмысь;
5.2. отсавны уджалысьяслы кутчысьӧны гортын олан режимӧ;
5.3. Ньӧбысьяслысь инӧдъяс да мортлысь тыр-бур олӧм доръян юкӧнын дӧзьӧр нуӧдан федеральнӧй службалӧн Коми Республикаын веськӧдланінсянь запрос воигӧн пырысь-пыр сетны 2019-nCoV-ысь лоӧм выль коронавирус инфекцияӧн висьмӧм мортлӧн сыӧн удж серти могъяс олӧмӧ пӧртӧмкӧд йитчӧм став йитӧд йылысь юӧрсӧ, могмӧдны жыръяс, кӧні вӧлі висьысьыс, дезинфицируйтӧмсӧ.
6. Виччысьтӧмторъясысь ӧлӧдан да найӧс бырӧдан ӧтувъя канму системалӧн республиканскӧй системаувса веськӧдлан органъяслы:
6.1. стӧчмӧдны виччысьтӧмторъясысь ӧлӧдӧм да найӧс бырӧдӧм серти уджалан планъяссӧ;
6.2. пыртны виччысьтӧмторъясысь ӧлӧдан да найӧс бырӧдан ӧтувъя канму системалӧн республиканскӧй системаувса веськӧдлан органъясса юрнуӧдысьяслысь да чина йӧзлысь суткичӧжся дежурство.
7. Вӧзйыны Россия Федерацияса войтырӧс доръян, неминучаысь видзан да ускӧттьӧ бӧрын лоӧм колясъяссӧ бырӧдан министерстволӧн Коми Республикаын медшӧр веськӧдланінлы:
7.1. индыны Коми Республикаса олӧмӧ пӧртысь власьт органъясӧн, федеральнӧй олӧмӧ пӧртысь власьт органъяслӧн Коми Республикаын мутас органъясӧн, Коми Республикаын меставывса асвеськӧдлан органъясӧн тайӧ Индӧд серти мероприятиеяс збыльмӧдӧм йылысь юӧр сетан пӧрадоксӧ да кадколастъяссӧ;
7.2. котыртны олысьяслы виччысьтӧмторъясысь ӧлӧдан да найӧс бырӧдан ӧтувъя канму системалӧн республиканскӧй системаувса веськӧдлан органъяслы да вынъяслы содтӧд дасьлун серти режим пыртӧм да Коми Республикаса олысьяслысь безопасносьтсӧ могмӧдан мераяс йылысь йӧзӧс юӧртан средствояс пыр юӧртӧмсӧ.
8. Вӧзйыны Ньӧбысьяслысь инӧдъяс да мортлысь бур олӧм доръян юкӧнын федеральнӧй дӧзьӧр службалӧн Коми Республикаын веськӧдланінлы котыртны:
8.1. 2019-nCoV-ысь лоӧм коронавирус инфекцияысь ӧлӧдӧм вылӧ веськӧдӧм санитарно-противоэпидемическӧй (ӧлӧдан) мероприятиеяс нуӧдӧмсӧ;
8.2. юӧртны Коми Республикаса олысьяслы йӧзӧс юӧртан средствояс пыр 2019-nCoV-ысь лоӧм коронавирус инфекцияысь ӧлӧдан мераяс йылысь.
9. Коми Республикаса йӧзлысь дзоньвидзалун видзан министерстволы:
9.1. могмӧдны тайӧ Индӧдлӧн 2, 3 пунктъясын индӧм йӧзлы уджавны вермытӧмлун йылысь листокъяссӧ медицина организацияясӧ ветлытӧг оформитны позянлунсӧ;
9.2. котыртны медицина организацияяслысь уджсӧ сэтшӧм ногӧн, медым найӧ содтӧд медицина персоналӧс корӧмӧн медводз сетісны медицина отсӧгсӧ гортаныс биа висьӧмӧн висьысь йӧзлы, кодъяслӧн эмӧсь респираторнӧй симптомъяс, кодъяс ветлӧмаӧсь мутасъясӧ, кӧні висьӧны 2019-nCoV-ысь лоӧм выль коронавирус инфекцияӧн, да 60 арӧсысь ыджыдджык арлыда пациентъяслы;
9.3. нуӧдны уджсӧ сэтшӧм ногӧн, медым медицина организацияяс, кодъяс сетӧны медицина отсӧгсӧ стационарнӧя да амбулаторнӧя, кодъяс сетӧны регыдъя медицина отсӧг, вӧліны дасьӧсь примитны да ӧдйӧ сетны медицина отсӧгсӧ респираторнӧй симптомъяса висьысьяслы, босьтны 2019-nCoV-ысь лоӧм выль коронавирус инфекция туялӧм вылӧ биология материалсӧ;
9.4. могмӧдны 2019-nCoV-ысь лоӧм коронавирус инфекцияысь ӧлӧдӧм вылӧ веськӧдӧм санитарно-противоэпидемическӧй (ӧлӧдан) мероприятиеяс нуӧдӧмсӧ, сы лыдын медицина организацияясын дзескӧдан мероприятиеяс;
9.5. могмӧдны олысьяслы 2019-nCoV-ысь лоӧм коронавирус инфекцияысь ӧлӧдан мераяс йылысь юӧртӧмсӧ;
9.6. пыртны 2019-nCoV-ысь лоӧм коронавирус инфекцияысь ӧлӧдӧм вылӧ веськӧдӧм дзескӧдан мероприятиеяссӧ организацияясын, кӧні сутки чӧж олӧны челядь.
